Төлеби аудандық Қоғамдық кеңестің кезекті отырысының 
  Х А Т Т А М А С Ы  №9


   Өткен орны:                  	           	                                    Өткен уақыты:
Аудан әкімдігі 		                		                             2024 жыл 13 тамыз  
кіші мәжіліс залы	                              			                           сағат 10:00
                            

Отырысты аудандық Қоғамдық кеңестің төрағасы Б.Оралбеков
 ашып, жүргізіп отырды.


          Отырысқа қатысқан Қоғамдық кеңес мүшелері: Б.Оралбеков,  Ә.Әбдіхалықов, М.Құрбанқұлов, Е.Майлыбаев, Н.Қазахбаев, Т.Тастанов,  Ғ.Мырзалы, Т.Манапов, Б.Мақұлбек, М.Егембердиев, А.Оспанқұлов, Ә.Нарбаев. А.Усипбеков, А.Оразов.
          Қатыспағандар: Р.Нышамбаев, О.Кадиров, Т.Сарбасов Е.Тлеубердиев, Г.Алдабергенова, К.Оразалиев, С.Ахтаев.


Отырыстың күн тәртібінде төмендегі мәселелер қаралды:

1.1) Төлеби аудандық мәслихатының 21.07.2015ж. №41/207-V «Төлеби ауданында бөлек жергілікті қоғамдастық жиындарын өткізу және жергілікті қоғамдастық жиынына қатысу үшін ауыл, көше, көппәтерлі тұрғын үй тұрғындары өкілдерінің санын айқындау тәртібін бекіту туралы» шешімнің күшін жою туралы.   
2)    Төлеби аудандық мәслихатының 04.03.2020ж. №50/271-VI «Әлеуметтік көмек көрсетудің, оның мөлшерлерін белгілеудің және мұқтаж азаматтардың жекелеген санаттарының тізбесін айқындаудың қағидасын бекіту туралы» шешімнің күшін жою туралы.
3)    Төлеби аудандық мәслихатының 27.04.2018ж. №25/139-VI «Б» корпусы Төлеби аудандық мәслихат аппаратының мемлекеттік әкімшілік қызметшілерінің қызметін бағалудың әдістемесін бекіту туралы» шешімнің күшін жою туралы.
4)    Төлеби аудандық мәслихатының 12.12.2019ж. №47/259-VI «Мүгедектер қатарындағы кемтар балаларды үйде оқытуға жұмсаған шығындарды өтеу тәртібін және мөлшерін белгілеу туралы» шешімнің күшін жою туралы.
          /Хабарламашы: аудандық мәслихат аппаратының басшысы                             Б.Кемелев/ 

2.        Төлеби ауданы әкімдігінің 2022 жылдың 11 сәуірдегі №144 «Төлеби ауданы бойынша азаматтық қызметшілердің ауылдық елді мекендерде жұмыс істейтін әлеуметтік қамсыздандыру және мәдениет саласындағы мамандар лауазымдарының» қаулысына өзгерістер енгізу туралы. 
         /Хабарламашы: аудандық экономика және қаржы бөлімінің басшысы               М.Ашрапов/ 

3.    Төлеби аудандық ішкі саясат бөлімінде атқарылып жатқан жұмыстардың барысы туралы.
         /Баяндамашы: аудандық ішкі саясат бөлімінің басшысы Ж.Әбдиев/ 

4.    Қасқасу ауылдық округі әкімдігінің кәсіпкерлік пен туризмді дамытуда көрсеткіштердің орындалуы және әлеуметтік-экономикалық бағытта атқарылып жатқан жұмыстардың барысы туралы.   
          /Баяндамашы: Қасқасу ауылдық округінің әкімі М.Ермағанбетов/ 

 
          Күн тәртібіндегі 1 – мәселе бойынша Төлеби аудандық мәслихат аппаратының басшысы Б.Кемелов: 1) Төлеби аудандық мәслихатының 21.07.2015ж. №41/207-V «Төлеби ауданында бөлек жергілікті қоғамдастық жиындарын өткізу және жергілікті қоғамдастық жиынына қатысу үшін ауыл, көше, көппәтерлі тұрғын үй тұрғындары өкілдерінің санын айқындау тәртібін бекіту туралы» шешімнің күшін жою. 2) Төлеби аудандық мәслихатының 04.03.2020ж. №50/271-VI «Әлеуметтік көмек көрсетудің, оның мөлшерлерін белгілеудің және мұқтаж азаматтардың жекелеген санаттарының тізбесін айқындаудың қағидасын бекіту туралы» шешімнің күшін жою. 3) Төлеби аудандық мәслихатының 27.04.2018ж. №25/139-VI «Б» корпусы Төлеби аудандық мәслихат аппаратының мемлекеттік әкімшілік қызметшілерінің қызметін бағалудың әдістемесін бекіту туралы» шешімнің күшін жою. 4) Төлеби аудандық мәслихатының 12.12.2019ж. №47/259-VI «Мүгедектер қатарындағы кемтар балаларды үйде оқытуға жұмсаған шығындарды өтеу тәртібін және мөлшерін белгілеу туралы» шешімнің күшін жою сұранысымызды қарап қанағаттандырып, сараптамалық оң қорытынды берулеріңізді сұранамын.                   
          /шешім жобасы қатаулы/ 
           
          Б.Оралбеков: құрметті кеңес мүшелері ұсыныс - сұрақтарыңыз жоқ болса, қаралған мәселені қабылдауға дауысқа қоямын.
          Кім қолдайды ?                  Кім қарсы ? 
          Қолдады: 14 мүше.            Қарсы: 0 мүше.          Қалыс: 0 адам.

         Төлеби аудандық мәслихат аппаратының басшысы Б.Кемеловтың хабарламасын тыңдап, пікірлерін ескере отырып аудандық қоғамдық кеңесі ШЕШІМ ҚАБЫЛДАДЫ:  
1.    Төлеби аудандық мәслихатының 21.07.2015ж. №41/207-V «Төлеби ауданында бөлек жергілікті қоғамдастық жиындарын өткізу және жергілікті қоғамдастық жиынына қатысу үшін ауыл, көше, көппәтерлі тұрғын үй тұрғындары өкілдерінің санын айқындау тәртібін бекіту туралы» шешім жобасына сараптамалық оң қорытынды келісім беруді; 
2.   Төлеби аудандық мәслихатының 04.03.2020ж. №50/271-VI «Әлеуметтік көмек көрсетудің, оның мөлшерлерін белгілеудің және мұқтаж азаматтардың жекелеген санаттарының тізбесін айқындаудың қағидасын бекіту туралы» шешім жобасына сараптамалық оң қорытынды келісім беруді; 
3. Төлеби аудандық мәслихатының 27.04.2018ж. №25/139-VI «Б» корпусы Төлеби аудандық мәслихат аппаратының мемлекеттік әкімшілік қызметшілерінің қызметін бағалудың әдістемесін бекіту туралы» шешім жобасына сараптамалық оң қорытынды келісім беруді; 
4. Төлеби аудандық мәслихатының 12.12.2019ж. №47/259-VI «Мүгедектер қатарындағы кемтар балаларды үйде оқытуға жұмсаған шығындарды өтеу тәртібін және мөлшерін белгілеу туралы» шешім жобасына сараптамалық оң қорытынды келісім беруді;

 
         Күн тәртібіндегі 2 – мәселе бойынша Төлеби аудандық экономика және қаржы бөлімінің басшысы М.Ашрапов: Төлеби ауданы әкімдігінің 2022 жылдың 11 сәуірдегі №144 «Төлеби ауданы бойынша азаматтық қызметшілердің ауылдық елді мекендерде жұмыс істейтін әлеуметтік қамсыздандыру және мәдениет саласындағы мамандар лауазымдарының» қаулысына өзгерістер енгізу шешім  жобасы қолдарыңызға берілген болатын, қосымша өзім де толық түсіндіріп өттім осы шешім жобасына сараптамалық оң қорытынды берулеріңізді сұранамын.
          /шешім жобасы қатаулы/ 
      
          Б.Оралбеков: құрметті кеңес мүшелері ұсыныс – сұрақтарыңыз жоқ болса, қаралған мәселені қабылдауға дауысқа қоямын.
          Кім қолдайды ?                  Кім қарсы ? 
          Қолдады: 14 мүше.            Қарсы: 0 мүше.          Қалыс: 0 адам.
               
         Төлеби аудандық экономика және қаржы бөлімінің басшысы М.Ашраповтың хабарламасын тыңдап, пікірлерін ескере отырып аудандық қоғамдық кеңесі ШЕШІМ ҚАБЫЛДАДЫ:  
1.      Төлеби ауданы әкімдігінің 2022 жылдың 11 сәуірдегі №144 «Төлеби ауданы бойынша азаматтық қызметшілердің ауылдық елді мекендерде жұмыс істейтін әлеуметтік қамсыздандыру және мәдениет саласындағы мамандар лауазымдарының» қаулысына өзгерістер енгізу туралы қаулы жобасына   сараптамалық оң қорытынды келісім беруді. 


 Күн тәртібіндегі  3 – мәселе бойынша Төлеби аудандық ішкі саясат
бөлімінің басшысы Ж.Абдиев: Төлеби аудандық ішкі саясат бөлімі 2024 жылдың 6 айында мемлекеттік саясатты, ҚР Президентінің Жолдауын насихаттау, аймақтағы қоғамдық-саяси тұрақтылықты қамтамасыз ету, ұлтаралық достық пен діни төзімділікті нығайту, бәсекеге қабілетті ақпараттық кеңістік құрып, үкіметтік емес ұйымдар институтын дамыту, жастардың әлеуметтік құқықтары мен мемлекеттік кепілдіктерін жүзеге асыру мақсатында төмендегінше жұмыстар жүргізілді. Президент Жолдауы бойынша Қазақстан Республикасы Президенті Қ.К.Тоқаевтың 2023 жылғы 1 қыркүйек күні Қазақстан халқына арнаған «ӘДІЛЕТТІ ҚАЗАҚСТАННЫҢ ЭКОНОМИКАЛЫҚ БАҒДАРЫ» атты Жолдауына орай 2000 дана әдістемелік үгіт құралдары шығарылып, таратылды. Жолдауды қолдау бағытында аудандық БАҚ арнайы "Президент Жолдауына төлебиліктер қолдауы", «Жолдауға қолдау» атты айдарлар ашылып, 54 мақала, сұхбаттар, ой-пікірлер жарық көрсе, әлеуметтік желілерде 32 ақпараттық халыққа қажетті түсіндірме инфобанері жарияланды. Президент Жолдауына орай 18 дана бильбордқа тапсырыс беріліп, ілінді.
Аудан аумағындағы мекемелердегі мемлекеттік рәміздерді қолдану барысына бөлім тарапынан 87 мемлекеттік мекемеге мониторинг жұмыстары жүргізілді. Мониторинг барысында 12 мекемеде кемшілік анықталып, дер кезінде ретке келтірілді. 
        Аудан имиджін көтеру мақсатында 4 газет («Аймақ тынысы», «Леңгер жаршысы», «Төлеби туы», «Төлеби таңы»), 3 телеарна («Айғақ», «Түркістан», «Отырар»), 5 сайтпен ("Алтын алқа", "Alash group", «TAQ.KZ TAUELSIZ AQPARAT», «Tolebiaqparat.kz», ЖК «Н.Д.Мамыкова») келісім-шартқа тұрып жұмыс жасалуда. Жалпы бұқаралық ақпарат құралдарына жыл басынан бері 12321 жағымды материал жарияланған болса, Облыстық ақпараттық талдау орталығының мониторингінің талдауы бойынша ауданда 7 сыни (2023 жылы 4) материал тіркелген. Материалдарда айтылған кемшіліктерге назар аудару бойынша тиісті орындардан жауаптар алынып, қоғамдық даму басқармасына дер кезінде ұсынылуда. Әлеуметтік желілердегі жүргізілген сараптау жұмыстары бойынша сыни материалдардың басым бөлігі коммуналдық мәселелерге қатысты болып отыр.  
   Аудан бойынша вацап әлеуметтік желісінде “Төлеби сыни материалмен жұмыс” атты чаты ашылып, облыстан келіп түскен және анықталған әр сыни материалға осы чат арқылы жедел мәлімет алып отырамыз. Чатта барлық қала, ауылдық округ әкімдері, дербес бөлім басшылары, мекеме басшылары қосылған. Сондай-ақ, қала, ауылдық округтер мен дербес бөлімнің тиісті мамандары арқылы фейсбук әлеуметтік желілеріндегі ресми парақшаларда облыс көлеміндегі жағымды жаңалықтарды тарату жұмыстары жүргізілуде. Оған күнделікті түрде жаңалықтар мен «Таза Қазақстан» акциялары бойынша 500-ден астам ақпараттар таратылып, облысқа ұсынылуда. Бұл жерде қала, ауылдық округтер, бөлімдер мен мекемелердегі жауапты қызметкерлердің де еңбегін айта кету керек.
         Отбасы істері және гендерлік саясатты іске асыру. Облыстық «Мерейлі отбасы» байқауына ауданнан 2 отбасының (Ленгір қаласынан Бекишевтар, Алатау ауылдық округінен Утегеновтер) құжаттары ұсынылды. (2023 жылы Әбілдаевтар «Мерейлі отбасы» облыстық байқауында бірінші орын иеленіп, республика жүлдегер деп танылды). 
 Отбасындағы зорлық-зомбылықтың алдын алу және отбасы институтын нығайтуға бағытталған тақырыпта 4 баннер, отбасы, әйелдер және балалар мәселесі бойынша жұмыс істейтін «111» мемлекеттік біріңғай сенім телефон-қызметінің нөмірін көрсете отырып баннер екі жерде орнатылса, 100 дана буклет, жадынамалар таратылды.
         /баяндаманың қысқаша мазмұны/  /баяндама қатаулы/
        
         сұрақ: кеңес төрағасы Б.Оралбеков – Ынтымақ ауылында туындаған мәселе неден шықты деп ойлайсыздар, жаңағы түрікпенен қазақтың арасындағы мәселе неден туындаған?
         жауап: Ж.Абдиев – Түрік ағайындардың бұрын осы жерде тұрып кеткен балдары 40-45 жас шамасындағы жігіттер осында туылған өскен солар казір Ресейге кетіп сонда тұрып жатыр. Осы уақыттары Ынтымақ ауылында беделді кісілер екі-үш күн той жасаған. Жаңағы жігіттердің балдары қыдырып келген осында, бұлар Ресей Федерациясының азаматтары ең үлкенің жасы 17-де, кішісі 14-те яғни кәмелет жасына толмаған балдар. Ауылдың ішінде машиналармен ары бері яғни ережені бұзып жүрген сол кезде қазақ ұлтының азаматы шығып жай жүрсендерші деген қаттырақ айтқан, содан дау-дамай туындап мені боқтадың деп қол жұмсаған дейді айтуларынша. Жасыратыны ештене жоқ қол жұмсағаны бойынша дәлел жоқ немесе видио камера да жоқ. Мені тепкілеп ұрды дейді ал түрік балдар біз ұрған жоқпыз дейді қайта арматурмен бізді қуды дейді. Жеке өз басым екі жақты медиация бойынша шешіп кешірім сұраттық.   
         сұрақ: кеңес мүшесі Ә.Оразов – Төңкеріс ауылында электр станциясы салынды ма өзі?
         жауап: Ж.Абдиев – дәл қазір сол тірлік соттың еншісінде бір емес осымен төрт рет сот мәжіліс өтті және тағы бір отырыс кейінге қалдырылды. Қазір екі тарапта келісімге келмей отыр. Сол қалай шешеді солай болады.
         сұрақ: кеңес мүшесі А.Усипбеков – әлеуметтік желіні бақылап отырсыздар бұл цензура емес па, екіншісі ауданда проблема мәселелері бойынша чат бар осы чатқа кеңес мүшелерін бәрін қоспаса да кеңестің хатшысын қосуға бола ма? Сіздерден ақпарат алыр отыратын.
         жауап: Ж.Абдиев – ия оның ешқандай қүпиялығы жоқ, бізде саяси ахуал деген чатымыз бар.   
         сұрақ: кеңес мүшесі М.Құрбанқұлов – біз былтыр ұжым болып Келес, Қазығұрт аудандарына бардық сонда Қаратаста рухани жаңғыруда еліміздің туы желбіреп тұр. Бізде мына Төлеби баба паркіндегі ту неге қоюға болмайды әрдайым. Бір іс-шара болса қойылады кейін қайта алынып тасталады?
         жауап: Ж.Абдиев – өте жақсы ұсыныс мен қолдаймын өз басым өзімде айтып жүргенмін. Маған тікелей қарасты мекеме емес Саябақ мекемесіне қарасты бірақ одан қашқандығым емес, ту биік жерде орналасқан жердің өтіне шыдас бермеуде. Бұның бәрі қаржыға тіреліп жатар екен. Бұрын 4 ту алынса енді 8 ту алу қарастырылатын болады.
         пікір: кеңес мүшесі М.Тұрғынбеков – біздің ауылдың молдалары айта береді сен неге намаз оқымайсын, намаз оқысан жақсы болады дей береді, оның бәрі өтірік па оны ешкім білмейді болама болмай ма. Облыстан келген молда елдің арасында ынтымақты, бірлікті сөйтіп жүргізіндер депті. Мен оған сен бүгін туылған жоқсын ғой қырық жыл болды ғой молда болғанына неге соны айтпайсын барған жерінде адамдардың бәрін қорқыза бересің. Тағы айтайын дегенім бізде ана тілі деген қандай тіл бірінші сыныпқа барып жатқан балдарымыз қандай кітап оқып жатыр менің ойымша ана-тілі кешегі кирилица қанша жылдан бері келе жатқан роман кітаптардың бәрі сомен жазылады. Енді Александровкадан шығып бара жатсан Бірінші Мамырды недеп жазған түсініксіз етіп жазып қойған. Алғабасқа бара жатсан латынша жазылған. Біз өзімізде Кемеқалған ауылдық округі деген жазуда кәдімгі кирилицамен жазғыздым.   
                 
         Б.Оралбеков: құрметті кеңес мүшелері ұсыныс – сұрақтарыңыз жоқ болса, қаралған мәселені қабылдауға дауысқа қоямын.
         Кім қолдайды ?                  Кім қарсы ? 
         Қолдады: 14 мүше.            Қарсы: 0 мүше.          Қалыс: 0 адам.
               
         Төлеби аудандық ішкі саясат бөлімінің басшысы Ж.Абдиевтың баяндамасын тыңдап, талқылап пікірлерін ескере отырып аудандық қоғамдық кеңесі ШЕШІМ ҚАБЫЛДАДЫ:  
1.      Ж.Абдиевтың баяндамасы назарға алынсын;
2.  Аудан аумағындағы жалпы қоғамдық саяси-ахуал және этносаралық ынтымақтасты нығайту мақсатында іс-шаралар түзіліп тиісті жұмыстар атқарылсын;
3.      Этнос өкілдері көптеп шоғырланған елді мекендердің жергілікті тұрғындары арасында татулық, достық қарым-қатынасты нығайту және мемлекеттік бағдарламаларды түсіндіру аясында кездесулер ұйымдастырылып, отырыстар  өткізілсін; 
4.      Осы шешімнің орындалуы кеңес төрағасы  О. Кадировке жүктелсін. 


          Күн тәртібіндегі  4 – мәселе бойынша Қасқасу ауылдық округі әкімі М.Ермағанбетов: Қасқасу ауылдық округі әкімі аппаратының  2024  жылы әлеуметтік-экономикалық бағытта атқарылып жатқан жұмыстары туралы  
          Қазақстан Републикасының «Қазақстан Републикасындағы жергілікті мемлекеттік басқару және өзін-өзі басқару туралы» 2001 жылғы 23 қаңтардағы Заңына, Қазақстан Републикасы «Қоғамдық кеңестер туралы» 2015 жылғы 2 қарашадағы №383-V ҚРЗ заңының 5-бап, 18-бап 4-тармағына және қоғамдық кеңестің жұмыс жоспарына сәйкес, атқарылып жатқан жұмыстар. Ауылдық округ аумағында кәсіпкерлік саласы бойынша қазіргі таңда 24 демалыс орыны жұмыс жасауда. Оның төртеуі балалар лагері, әр 10 күн сайын 90 нан 200 балаға дейін қабылдап, қызмет көрсетуде.
          Жеке қаражат есебінен тартылатын инвестиция көлемін ұлғайту бойынша қарқынды жұмыстар жүргізілуде. Қасқасу елді мекенінде  жеке кәсіпкер  Кебеш Серік өз қаражатынан заманауи орталық монша құрылыс жұмыстарын  аяқтап, 4 адамды жұмыспен қамтып отыр. Кеңесарық елді мекенінің тұрғыны Жүнісов Керімхан өз шеберханасын ашып 2 адамды жұмыспен қамтуда. Жоғарғы Қасқасу елді мекенінің тұрғыны Маккаева Перизат Этно ауыл негізіндегі демалыс орнын ашып, ауыл қонақтары мен туристтерге қызмет көрсетуде. 2024 жылы  Қасқасу  ауылдық округі  Кеңесарық елді  мекені  мектеп  алаңынан  құны  150 млн-дық  спорт кешені құрылысы жүргізілуде. “ АҚСУ ҚУАТ” кіші электр станциясының демеушілігімен. Туризм саласында қасқасу ауылдық округінде көктөбе балалар лагерінде 150 орындық  жатақхана құрылысы жүргізілді. нәтежесінде 513 млн инвестиция тартылып 30 адам тұрақты жұмыспен қамтылды. Жеке кәсіпкер Ізбасаров Бауыржан Әзімқұлұлы 2024 жылдың шілде айында тіс емханасын ашып, қазіргі таңда тіс емханасы халыққа қызмет етуде. Айнабеков Бауыржан  құны 120 млн. құрайтын демалыс орынының құрылыс жұмыстарын аяқтап, ауылымызға келген туристермен қонақтарға қызмет көрсетуде. Жеке кәсіпкер Сейтов Талғат Үсенұлы Керегетас елді мекенінен құны 150 млн. теңге болатын спорт кешенін соғып, ел игілігіне пайдалануға сыйға тартты.  
          /баяндама қысқаша мазмұны/  /баяндама қатаулы/
      
          сұрақ: кеңес мүшесі М.Құрбанқұлов – Қасқасуда жұмыстар жүргізіліп жатқандығын білеміз өткенде жоғарғы Қасқасуға жігіттермен барып қалдым машина деген страшный, өткенде бір оқиға болып қалды оны барлықтарыңыз білесіздер енді осы бойынша алдын алуға қандай жұмыстар жүргізіліп жатыр? Енді машиналар өткен кезде масқара жанынан адам да мал да өтіп жатыр.
          жауап: М.Ермағанбетов – өте өзекті мәселе қозғадыңыз бұл бойынша қысқаша айтып өтейін. Қасқасу ауылдық округінде үш бағытта туристтік аймақ жұмыс жасайды Алтын дән бағыты, Сайрам су Кимпинг бағыты және үшінші Жоғары Қасқасу толассыз келіп жатқан демалушылар. Қазіргі күндері таза Қазақстан акциясы аясында біздің жұмысымыз еселеніп жасалынып жатыр, келетін демалушылар орындарын тазалап кетулері екіталай. Өткенде мәслихатқа айтылған пост қою туралы алдағы уақыттары шешімін табады. Жол апаты да болып жатыр жол кедергілерін қоюға хаттар жолдап қойдық.  
          пікір: кеңес төрағасы Б.Оралбеков – енді әкімінің қолынан келмесе кімнің қолынан келеді сен жаздым деп отыра бересін. Негізі түбегейлі жұмыс жасау керек қой шлакбауын қойып болмаса аудан әкіміне кіріп айту керек мысалыға біздің халық көтеріліп кетуі мүмкін қалыпқа келтірейік деп айту керек шығар. Өзіңіз конкретно айналыспасаңыз хат анаған кетеді мынаған кетеді сомен аяғында қала береді.   
         пікір: кеңес мүшесі А.Оспанқұлов – Мейіржанды халық арасында мақтап жүр екен соған лайықты болшы. Қасқасуға демалыс орындарына барып тұрам жақсы жерлер бар бірақ, тазалығы нашар судың бойына тастап кетеді мусорларын, ол мусорлар еріп суға қосылады соларды қолға алшы. 
          сұрақ: кеңес мүшесі Н.Қазахбаев – бұл әкім тағайындалмаған сайланған көріп отырсыздар бұрынғыдан піскен, ширақ жауап беріп жатыр. Былтыр 14 млн. салықты биыл 18 млн. яғни 4 млн. артық орындапты керемет. Сол 24 демалыс орынның 4-уі балалар лагері қалғаны демалыс аймақтары. Енді сізге тікелей әкімінің іскерлігін көрсететін сұрақ қанша кәсіпкермен жеке өзіңіз кездесіп сұхбаттасу барысында қанша салық сіздерге түседі нақты цифрды көрсетіңізші?   
          жауап: М.Ермағанбетов – Нұрбек мырза әдемі сұрақ қойдыңыз бұл бойынша бағана Әділ көке екеуміз айтып келе жаттық, мәселе былай қазір бізде 24 демалыс аймағы бекітілген біз әкімшілік тарапынан мамандармен бірлесіп отырып 24-тің бәрін жекелеп аралап шықтық оны ИЖС дейді ИЖС деген тұрғын үй бірақ адамдарды туристтерді қабылдайды. 24 нысан жердің салығын төлейді табыс салығын төлемейді. Себебі біздің құзырымыз жетпейді табыс салығын төлетуге олар ауданымызға тіркелмеген. Қайда тіркелген сол ауданға қалаға түседі табыс салықтары. Қазіргі таңда салықты өндіру бойынша мобильді топ құрылған қазіргі таңда Алатау ауылдық округімен айналысуда, одан кейін бізге келеді. Демалыс орындарымен түсіндіру жұмыстары жүргізіледі ауданға тіркелу бойынша.      
          сұрақ: кеңес төрағасы Б.Оралбеков – аудан көлемінде 12 ауылдық округ, 1 қала бар солардың ішінде рейтингте нешінші болып тұрсыздар? 
          жауап: М.Ермағанбетов – жалпы 2023 жылы 7-ден төмен түскен жоқпыз, 2024 жылы 9-ыз. Төмен түскені салық бойынша жер сату өндіру жұмыстары кейінге тартты және қасбет деген өте күрделі мәселе аудандық құрылыс бөлімі әкеп береді үш үйіміз бар солардың сыртын әрлеуде үйдің адамдары ауылда тұрмайды барлығы қалада осы тоқсанда жұмыстар жүргізіп орындаймыз. 
          
          Б.Оралбеков: құрметті кеңес мүшелері ұсыныс – сұрақтарыңыз жоқ болса, қаралған мәселені қабылдауға дауысқа қоямын.
          Кім қолдайды ?                  Кім қарсы ? 
          Қолдады: 14 мүше.            Қарсы: 0 мүше.          Қалыс: 0 адам.

         Қасқасу ауылдық округі әкімі М.Ермағанбетовтың баяндамасын тыңдап, талқылап, сын-ескертпе, ұсыныс пікірлерін ескере отырып аудандық қоғамдық кеңесі ШЕШІМ ҚАБЫЛДАДЫ:  
1.     Е.Ермағанбетовтың баяндамасы назарға алынсын;
2.  Қасқасу ауылдық округі аумағында орналасқан демалыс орындарының құрылтайшыларымен демалыс орындарын Төлеби аудандық мемлекеттік кірістер басқармасына тіркету бойынша түсіндірме жұмыстары жүргізілсін;
3.     Демалыс орындарына келетін демалушылар және басқа да көптеген көліктер қатты жүретін жолдарға заңды тұрғы да белгілер, кедергілерді орнату қарастырылсын;  
4.  Кәсіпкерлікті дамыту және жұмыс орындарын ашу бағыты бойынша демеушілер тарту басқа да жұмыстар жүргізілсін;   
5.     Осы шешімнің орындалуы кеңес төрағасы Е. Майлыбаевқа жүктелсін. 


         Төлеби аудандық Қоғамдық 
         кеңестің төрағасы                                      Б.Оралбеков


         Төлеби аудандық Қоғамдық 
         кеңестің хатшысы                                      Н.Сарыпбеков


